Коми Республика кутас корны, медым выль пӧв видлаласны чери кыйӧм вылӧ правилӧяссӧ олысьяслысь интересъяссӧ тӧд вылӧ босьтӧмӧн

Коми Республикаса Юралысь Вячеслав Гайзер шыӧдчис Россия Федерациялӧн Веськӧдлан котырса Веськӧдлысь Дмитрий Медведев дорӧ вӧзйӧмӧн, медым выль пӧв видлаласны Войвывса чери овмӧс бассейн серти чери кыян правилӧяссӧ.

 Некымын лун чӧжӧн дінмуса Юралысь дорӧ шыӧдчисны республикаса ӧткымын районъясысь унакодь йӧз, кодъяс пасйисны, мый Коми Республикаын чери кыян выль правилӧясыс оз лӧсявны [вынсьӧдӧма Россия Федерацияса видз-му овмӧс министерстволӧн 2014 во йирым тӧлысь 30 лунся тшӧктӧдӧн — Пасйӧд]. Торйӧн нин, йӧзыс пасйӧны, мый оз позь кыйны некутшӧм чери сэтысь, кӧні мунӧ да кульмӧ сьӧмга, сэк жӧ Коми Республикаын тайӧ юяс пӧлӧн сулалӧ уна олан пункт, кӧні олысьяслы чери кыйӧмыс лоӧ нэмӧвӧйся уджӧн. Таысь кындзи, республикаса олысьяс вӧзйӧны бырӧдны кутӧдсӧ тывъясӧн любительскӧй чери кыйӧм да аслыныс чери кыйӧм вылӧ, мый пыртӧма сідзжӧ республикаса став ю-тыясын.

«Ми быд ногыс кутам зільны вежны сійӧ серпассӧ, кутшӧм лои талун чери кыян выль правилӧясӧн. Но ни Коми Республикакӧд, ни чери кыйысь мукӧд дінмукӧд правилӧясын вежсьӧмъяс эз на видлавлыны, такӧд тшӧтш выль правилӧяслӧн торъя корӧмъясыс оз лӧсявны меставывса олысьяслӧн оласноглы, медводз сиктсаяслы. Миян медшӧр мог — босьтны тӧд вылӧ республикаса олысьяслысь интересъяссӧ, сы вӧсна ми кутам зільны, медым выльысь видлалісны чери кыян правилӧяссӧ», - пасйис Коми Республикаса Юралысь Вячеслав Гайзер.
